
SOALAN-SOALAN LISAN 
MESYUARAT PERTAMA TAHUN KEEMPAT 

DEWAN NEGERI YANG KELIMA BELAS PERAK DARUL RIDZUAN 
 

PERSIDANGAN KELIMA 
20 APRIL 2026 (ISNIN) 

 
1. YB TUAN HAJI RAZMAN BIN ZAKARIA (GUNONG SEMANGGOL) 

 
Penggunaan Tanah di Negeri Perak  
 
a) Berapakah jumlah keseluruhan keluasan tanah Negeri Perak yang telah 

diserahkan kepada Kerajaan Persekutuan di bawah peruntukan Akta GSA, dan 
di manakah lokasi-lokasi tanah tersebut? 
 

b) Berapakah keluasan tanah (dalam ekar atau hektar) yang kini dipegang dan 
diuruskan oleh setiap agensi di bawah Akta GSA, khususnya FELDA dan 
FELCRA, beserta butiran daerah atau kawasan yang terlibat di Negeri Perak? 

 
2. YB ENCIK GOH SEE HUA (PASIR PINJI) 
 

Enakmen Hotel Perak 2023 
 
a) Minta Kerajaan Negeri nyatakan jumlah pendaftaran premis yang telah 

diterima setakat ini? 
b) Berapakah jumlah kutipan CPT yang telah dikutip sehingga hari ini?  
c) Minta Kerajaan Negeri nyatakan agihan CPT ini kemana digunakan? 

 
3. YB ENCIK SALLEHUDDIN BIN ABDULLAH ( SELINSING ) 
  

Perak merupakan antara negeri utama pengeluaran padi negara khususnya di 
Kerian dan Seberang Perak. Dalam keadaan peningkatan kos input pertanian dan 
masalah cuaca ekstrem, apakah strategi kerajaan negeri memastikan 
pengeluaran padi kekal stabil? 
 

4. YB ENCIK NGA KOR MING ( KEPAYANG ) 
 
Pelaburan ke dalam Negeri Perak. Tahniah kepada Kerajaan Negeri Perak atas 
kejayaan meraihkan RM15.67 billion perlaburan dlm tahun 2025, rekod yang 
tertinggi dlm sejarah. Dengan krisis yg sedang melanda dunia, minta YAB Menteri 
Besar nyatakan apakah rancangan Kerajaan Negeri utk mengekalkan perlaburan 
asing yg telah masuk ke dlm negeri Perak serta terus mewujudkan peluang 
pekerjaan berpendapatan tinggi kepada warga Perak?  

 
5. YB ENCIK KHALIL BIN YAHAYA ( KUBU GAJAH) 

 
Laluan Tebing Tinggi ke Alor Pongsu merupakan antara laluan penting yang 
digunakan oleh penduduk setempat sebagai penghubung utama bagi urusan 
harian termasuk ke tempat kerja, sekolah dan laluan ke Pulau Pinang. Walau 
bagaimanapun, keadaan infrastruktur di laluan tersebut didapati kurang 

memuaskan, khususnya melibatkan jambatan yang lebih selamat serta keadaan 
turapan jalan yang beralun di laluan Tebing Tinggi Sungai Malau yang 
menjejaskan keselesaan dan keselamatan pengguna jalan raya. 
 
a) Mohon penjelasan daripada pihak Kerajaan Negeri mengenai baik pulih 

jambatan bagi laluan Tebing Tinggi ke Alor Pongsu, termasuk jangka masa 
pelaksanaan projek tersebut. 
 

b) Apakah  tindakan pihak Kerajaan bagi menangani masalah turapan jalan yang 
beralun di laluan Tebing Tinggi ke Sungai Malau dan perancangan untuk 
kerja-kerja naik taraf atau penyelenggaraan dalam masa terdekat? 

 
6. YB PUAN BAVANI A/P VERAIAH ( MALIM NAWAR ) 

 
Isu Kecurian Kabel dan Infrastruktur Terbuka   
 
Kejadian kecurian kabel dilihat semakin kerap berlaku dan menimbulkan 
kebimbangan dalam kalangan penduduk, khususnya di Kampar. Situasi ini bukan 
sahaja menjejaskan perkhidmatan utiliti, malah turut menyebabkan infrastruktur 
seperti lubang kabel dibiarkan terbuka dan berisiko kepada keselamatan awam. 
Keadaan ini memerlukan perhatian serta tindakan yang lebih berkesan bagi 
mengelakkan kejadian berulang. 
 
a) Berapakah jumlah kes kecurian kabel yang direkodkan dan dilaporkan dalam 

tempoh 2023 hingga 2025 kebelakangan ini di Perak, khususnya di Kampar? 
b) Adakah Kerajaan Negeri mempunyai pendekatan untuk menagani isu 

kecurian kabel ini demi kepentingan keselamatan penduduk khususnya di 
Kampar? 

 
7. YB TUAN SYED LUKMAN HAKIM BIN SYED MOHD ZIN ( CHENDEROH ) 

 
1) Minta Kerajaan Negeri nyatakan status terkini pembaikan Stadium Perak? 
2) Berapakah jumlah peruntukan Kerajaan Negeri dan persekutuan bagi kerja-

kerja pembaikan ini ? 
3) Minta Kerajan Negeri nyatakan sebab berlaku kelewatan dari jadual asal 

pembaikan ini ? 
 

8. YB PUAN THULSI THIVANI A/P MANOGARAN  ( BUNTONG ) 
 

Isu kanak-kanak bantut di negara kian meningkat dan peratusan yang diumumkan 
iaitu 24 sangat membimbangkan dan merupakan krisis kesihatan yang serius. 
Kementerian Kesihatan (KKM) meletakkan sasaran untuk menurunkan prevalens 
pertumbuhan terbantut bagi kanak-kanak berusia bawah lima tahun kepada 14.2 
peratus menjelang 2030. Apakah langkah-langkah proaktif yang telah pun diambil 
oleh kerajaan negeri bagi menangani masalah ini dan adakah terdapat 
perancangan jangka masa panjang untuk memastikan kanak-kanak yang lahir 
dan membesar di Perak tidak terbantut?  

9. YB DATO’ ABDUL YUNUS BIN JAMAHRI (KUALA KURAU) 
 
Apakah perancangan Kerajaan Negeri terhadap penempatan penduduk yg tinggal 
di Kampung Nelayan (B) Mukim Kuala Kurau yg terdedah kpd hakisan dan 
fenomena air pasang besar?  
 

10. YB ENCIK ONG BOON PIOW ( BERCHAM ) 
 
Tentang peralatan dan jentera MBI 
 
i) Sila jelaskan mengapa Road Sweeper iaitu jentera menyapu lantai tidak 

digunakan, untuk membersihkan sisa pasir dan batu atas permukaan jalan bagi 
mengelakkan kemalangan jalan raya terutama untuk penunggang motorsikal 
dan basikal? 
 

ii) Merujuk soalan i, adakah MBI ada perancangan untuk membeli jentera 
menyapu lantai agar permukaan jalan lebih kurang berpasir dan 
berbahaya? 
 

iii) Peralatan seperti mesin gergaji, mesin memotong rumput, mesin 
blower yang memerlukan penyelenggaraan berkala. Mengapakah selalu 
berlaku mesin rosak dan kerja penyelenggaraan mengambil masa terlalu 
panjang hingga kerja rutin terganggu ?  

 
11. YB DATO' ZAINOL FADZI BIN PAHARUDIN ( SUNGAI MANIK ) 

 
Apakah langkah-langkah Kerajaan Negeri bagi mengurangkan isu kemarau di 
kawasan jelapang yang akan menjejaskan sektor pertanian serta pengguna 
domestik di kawasan berhampiran? 

 
12. YB ENCIK CHOONG SHIN HENG ( CHENDERIANG ) 

 
Penambahbaikan sistem laluan sehala di Pekan Tapah yang akan dilaksanakan 
oleh kerajaan secara berfasa bagi meningkatkan kelancaran aliran trafik demi 
keselesaan rakyat. 
 
a) Bilakah pembinaan jalan baharu atau jalan pintas menghubungkan FT001 

Seksyen 539.0 ke FT059 Seksyen 2.0 akan bermula dan jangka masa siap 
pembinaan tersebut? 
 

b) Kerajaan telah mengenalpasti satu lokasi strategik yang dicadangkan sebagai 
tapak penempatan semula penjaja. Bilakah mereka akan dipindahkan ke 
tempat tersebut? 

 
13. YB PUAN WASANTHEE A/P SINNASAMY ( HUTAN MELINTANG ) 

 
KESELAMATAN DAN KETENTERAMAN  

Apakah langkah yang diambil oleh kerajaan negeri dalam memastikan tahap 
keselamatan dan ketenteraman awam di Hutan Melintang sentiasa terjamin? 
 
i. Adakah terdapat peningkatan kes jenayah yang membimbangkan? 

 
14. YB ENCIK RAHIM BIN ISMAIL  ( CHANGKAT JERING )  

 
Isu kurang minat pelajar menyambung pelajaran selepas SPM adalah cabaran 
serius kerana ia memberi kesan kepada pembangunan modal insan dan ekonomi 
negeri. Apakah langkah dan strategik kerajaan negeri untuk menghadapi situasi 
ini? 

 
15. YB ENCIK CHEAH POU HIAN  ( JELAPANG ) 

 
Bagi meningkatkan kebersihan persekitaran komuniti dan mengurangkan 
masalah pembuangan sampah haram, saya ingin bertanya 
 
a) Apakah inisiatif yang sedang dilaksanakan oleh kerajaan negeri, sama ada 

secara langsung atau melalui pihak berkuasa tempatan (PBT) di Perak, dalam 
menguruskan sisa buangan besar serta menjaga kebersihan kawasan 
komuniti? 
 

b) Adakah Kerajaan Negeri bercadang untuk menambah stesen pengumpulan 
sisa buangan besar yang bersifat tetap, bagi mengurangkan masalah 
pembuangan sampah besar secara haram? 

 
16. YB ENCIK MOHD HAFEZ BIN SABRI ( MANJOI ) 

 
MENAIK TARAF INFRASTRUKTUR JALAN RAYA  
 
a) Adakah Kerajaan mempunyai cadangan menaik taraf infrastruktur jalan raya 

seperti lampu isyarat dan pembahagian jalan terutamanya dalam kawasan 
zon Klebang? 

b) Adakah Kerajaan mempunyai cadangan untuk menaik taraf infrastruktur 
keselamatan di kawasan tumpuan berlaku kemalangan terutamanya 
melibatkan kenderaan berat seperti laluan Jelapang-Chemor A1 dan Chemor-
Jelapang A1? 

 
17. YB ENCIK JASON NG THIEN YEONG ( ASTAKA ) 

 
Pelaburan Negeri Perak  
 
a) Berapakah jumlah pelaburan yang telah diluluskan pada tahun 2025 untuk 

negeri Perak dan sila perincikan sektor pelaburan bagi pelaburan-pelaburan 
tersebut?  

b) Apakah usaha Karajaan Negeri dalam menarik pelaburan yang bernilai 
tinggi untuk menggalakkan pemindahan teknologi dan penciptaan peluang 
pekerjaan yang berpendapatan tinggi? 

c) Apakah status terkini projek LuMIC dan berapakah pelaburan yang telah 
diluluskan setakat sekarang untuk projek LuMIC? 

18. YB CIK JENNY CHOY TSI JEN ( CANNING ) 

 
Ulat Parkir  
 
i) Apakah tindakan penguatkuasaan yang telah diambil oleh pihak Polis Diraja 

Malaysia (PDRM) terhadap kegiatan ulat parkir yang beroperasi secara haram 
dan mengganggu ketenteraman awam? 

ii) Sejauh manakah keberkesanan operasi dan rondaan oleh PDRM dalam 
membanteras kegiatan ini, khususnya di kawasan hotspot? 

iii) Apakah langkah jangka pendek dan jangka panjang oleh PDRM, termasuk 
kerjasama dengan PBT, bagi memastikan kegiatan ulat parkir dapat ditangani 
secara menyeluruh dan tidak berulang? 

 
19. YB DATO' ABDUL YUNUS BIN JAMAHRI (KUALA KURAU) 

 
Kenaikan harga diesel yang melambung tinggi sudah tentu akan menjejaskan 
sektor pertanian dan perikanan di Daerah Kerian dan juga di Negeri Perak. 
Apakah langkah jangka pendek dan jangka panjang bagi membantu kedua-dua 
sektor yg berkenaan?  

 
 
 


